
КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М

Коми Республикаса канму могъяс вылӧ закупкаяс юкӧнын   ведомствоса контроль нуӧдан пӧрадок вынсьӧдӧм йылысь
“Канму да муниципальнӧй могъяс вылӧ вузӧсъяс, уджъяс, услугаяс ньӧбан юкӧнын контрактнӧй система йылысь” Федеральнӧй оланпаслӧн 100 статья серти Коми Республикаса Веськӧдлан котыр шуис:

1. Вынсьӧдны Коми Республикаса канму могъяс вылӧ закупкаяс юкӧнын ведомствоса контроль нуӧдан пӧрадок содтӧд серти (водзӧ – Пӧрадок).

2. Коми Республикаса олӧмӧ пӧртысь власьт органъяслы тайӧ шуӧм вынсьӧдан лунсянь тӧлысся кадколастӧн вынсьӧдны Коми Республикаса канму могъяс вылӧ закупкаяс юкӧнын ведомствоса контроль кузя нуӧдан уджаланартъяс.

3. Тайӧ шуӧмыс вынсялӧ сійӧс йӧзӧдӧм бӧрын дас лун мысти, Пӧрадоклӧн 3 пунктса “б”, “в”, “д”, “е” пунктувъяс да Пӧрадоклӧн 5 пункт кындзи (корӧмлӧн юкӧнын эм вылыс тшупӧда тӧдӧмлун).

Пӧрадоклӧн 3 пунктса “в” пунктув вынсялӧ 2014 вося сора тӧлысь 1 лунсянь,  Пӧрадоклӧн 3 пунктса “б”, “д”, “е” пунктувъяс вынсялӧны 2016 вося тӧвшӧр тӧлысь 1 лунсянь, Пӧрадоклӧн 5 пункт (корӧмлӧн юкӧнын эм вылыс тшупӧда тӧдӧмлун) вынсялӧ 2017 вося тӧвшӧр тӧлысь 1 лунсянь.
Коми Республикаса Юралысьлысь

могъяс недыр олӧмӧ пӧртысь

2014 вося косму тӧлысь 8 лун
144 №

ВЫНСЬÖДÖМА

Коми  Республикаса Веськӧдлан котырлӧн 

2014 во косму тӧлысь 8 лунся 144 №-а шуӧмӧн 

(содтӧд)
Коми Республикаса канму могъяс вылӧ 

закупкаяс юкӧнын ведомствоса  контроль нуӧдан
ПӦРАДОК
1. Тайӧ Пӧрадокыс ладмӧдӧ Коми Республикаса олӧмӧ пӧртысь власьт органъясӧн (водзӧ – ведомствоса видзӧдан органъяс) канму да муниципальнӧй могъяс вылӧ вузӧсъяс, уджъяс, услугаяс ньӧбан юкӧнын контрактнӧй система йылысь оланпасӧ пыртӧм да мукӧд нормативнӧй инӧда актӧ кутчысьӧм бӧрся (водзӧ – закупкаяс юкӧнын контрактнӧй система йылысь Россия Федерацияса оланпастэчас) Коми Республикаса  канму могъяс вылӧ вузӧсъяс, уджъяс, услугаяс ньӧбан юкӧнын ведомствоса контроль (водзӧ – ведомствоса видзӧдӧм) налӧн ведомство улын заказчикъяс серти (водзӧ – заказчик) “Канму да муниципальнӧй могъяс вылӧ вузӧсъяс, уджъяс, услугаяс ньӧбан юкӧнын контрактнӧй система йылысь” Федеральнӧй оланпаслӧн 100 статья серти (водзӧ – Федеральнӧй оланпас).

2. Ведомствоса контроль видзӧдӧмторйӧн лоӧ заказчикъясӧн, сы лыдын контрактнӧй службаясӧн, контрактӧн веськӧдлысьясӧн, закупкаяс вӧчан комиссияяӧн, уполномочитӧм органъясӧн да уполномочитӧм учреждениеясӧн закупкаяс юкӧнын контрактнӧй система йылысь Россия Федерацияса оланпастэчасӧ кутчысьӧм.
3. Ведомствоса контроль збыльмӧдігӧн ведомствоса видзӧдан органъяс видлалӧны сы серти, кутчысьӧны-ӧ закупкаяс юкӧнын контрактнӧй система йылысь Россия Федерацияса оланпастэчасӧ, сы лыдын:

а) кутчысьӧны-ӧ закупкаяс юкӧнын контрактнӧй система йылысь Россия Федерацияса оланпастэчасӧн урчитӧм дзескӧдӧмъясӧ да ӧлӧдӧмъясӧ;

б) кутчысьӧны-ӧ закупкаяс гӧгӧрвоӧдӧм да закупкаяс подулалӧм дорӧ корӧмъясӧ;

в)  кутчысьӧны-ӧ  закупкаяс юкӧнын нормаӧ вайӧдӧм йылысь корӧмъясӧ;

г) стӧча-ӧ индӧма да подулалӧма контрактлысь медводдза (медыджыд) донсӧ, дзик ӧти поставщиккӧд (пӧдрадчиккӧд, збыльмӧдыськӧд) кырымалӧм контрактлысь донсӧ;

д) лӧсялӧ-ӧ сьӧмӧн могмӧдан ыджда йылысь юӧрыс, мый пыртӧма закупкаяс планъясӧ, закупкаяс вӧчӧм вылӧ сьӧмӧн могмӧдан ыджда йылысь юӧрлы, мый вынсьӧдӧма да мыйӧн тӧдмӧдӧма заказчикӧс ;

е) лӧсялӧ-ӧ закупкаяслӧн ӧткодялан кодъяс йылысь да тайӧ закупкаяс вӧчӧм вылӧ сьӧмӧн могмӧдан ыджда йылысь юӧрыс, кутшӧмӧс пыртӧма:

план-графикъясӧ, -  закупкаяс планъясӧ пыртӧм юӧрлы;
поставщикъясӧс (пӧдрадчикъясӧс, збыльмӧдысьясӧс) индан сёрнигижӧдъясӧ, – закупкаяс йылысь документацияӧ пыртӧм юӧрлы;

контракт балаяслӧн условиеясӧ, кутшӧмъясӧс ыстӧны закупкаяс вӧчан участвуйтысьяслы, - поставщикъясӧс (пӧдрадчикъясӧс, збыльмӧдысьясӧс) индан сёрнигижӧдъясӧ пыртӧм юӧрлы;

заказчикъяскӧд кырымалӧм контрактъяслӧн реестрӧ, - контрактъяслӧн условиеяслы;

ж) сетӧны-ӧ мыж вештан системаса учреждениеяслы да предприятиеяслы, вермытӧмаяслӧн организацияяслы выгӧда наӧн сетӧм контрактлӧн дон серти;

з) кутчысьӧны-ӧ йӧзлы веськӧдӧм абу коммерческӧй организацияяс корӧмъясӧ, кутшӧмъяс йитчӧмаӧсь ичӧт предпринимательство субъектъяслӧн закупкаясын участвуйтӧмкӧд;

и) кутчысьӧны-ӧ поставщикӧс (пӧдрадчикӧс, збыльмӧдысьӧс) индӧм кузя корӧмъясӧ;

к) подулалӧма-ӧ Федеральнӧй оланпаслӧн 93 статья серти документальнӧя оформитӧм отчётын поставщикӧс (пӧдрадчикӧс, збыльмӧдысьӧс) индігӧн мукӧд способӧн вӧдитчыны позьтӧмлунсӧ либӧ ковтӧмлунсӧ, а сідзжӧ контрактлысь донсӧ  либӧ контрактлысь мӧд тӧдчана условиеяссӧ сэк, кор контракт кырымалӧм вылӧ закупкаяссӧ вӧчӧны дзик ӧти поставщик (пӧдрадчик, збыльмӧдысь) дорын;

л) кыскӧ-ӧ заказчик кывкутӧмӧ да вӧчӧ-ӧ вӧчӧмторъяс сэк, кор поставщик (пӧдрадчик, збыльмӧдысь) торкалӧ контрактлысь условиеяссӧ;

м) лӧсялӧ-ӧ вайӧм вузӧсыс, вӧчӧм уджыс (сылӧн бӧртасыс) либӧ сетӧм услугаыс контрактлӧн условиеяслы;

н) ас кадӧ-ӧ, тырвыйӧ-ӧ да стӧча-ӧ петкӧдлӧма учёт документъясын  вайӧм вузӧсыс, вӧчӧм уджыс (сылӧн бӧртасыс) либӧ сетӧм услугаыс;

о) лӧсялӧ-ӧ вайӧм вузӧсӧн, вӧчӧм уджӧн (сылӧн бӧртасӧн) либӧ сетӧм услугаӧн вӧдитчӧмыс закупкаяс збыльмӧдан шӧр могъяслы.

4. Ведомствоса контроль збыльмӧдӧны ведомствоса видзӧдан органӧн вынсьӧдӧм уджаланарт серти.

5. Ведомствоса видзӧдан орган индӧ ведомствоса контроль нуӧдӧм вылӧ уполномочитӧм йӧзӧс, кодъяслы быть колӧ вылыс тшупӧда тӧдӧмлун либӧ закупкаяс юкӧнын уджсикаса содтӧд тӧдӧмлун (водзӧ – чина йӧз).

6. Ведомствоса контроль збыльмӧдӧны ведомствоса контроль мероприятиеяс ветлӧмӧн нуӧдӧмӧн либӧ документарнӧя.
7. Ветлӧмӧн либӧ документарнӧя ведомствоса контроль  мероприятиеяссӧ нуӧдӧны ведомстволӧн видзӧдан органса юрнуӧдысьлӧн либӧ ведомствоса контроль нуӧдӧм вылӧ юрнуӧдысьӧн уполномочитӧм мӧд мортлӧн кесйӧг, тшӧктӧд (тшӧктӧм) серти.

8. Ведомствоса видзӧдан орган юӧртӧ заказчиклы ведомствоса контроль мероприятие нуӧдӧм йылысь татшӧм мероприятие нуӧдӧм йылысь уведомление ыстӧм отсӧгӧн (водзӧ – уведомление) 3 уджалан лунысь оз сёрджык индӧм мероприятие нуӧдан кадпасӧдз.

9. Уведомлениеӧ быть пырӧ татшӧм юӧр:

а) заказчиклӧн ним, кодлы ыстӧма уведомлениесӧ;

б) ведомствоса контроль мероприятиелӧн сюрӧс (видлалан юалӧмъяс), сы лыдын кадколаст, мый дырйи видлалӧны заказчиклысь уджсӧ;

в) ведомствоса контроль мероприятиелысь сикас (ветлӧмӧн либӧ документарнӧя);

г) ведомствоса контроль мероприятие нуӧдӧмлысь заводитан кадпас да помалан кадпас;

д) чина йӧз лыддьӧг;

е) ведомствоса контроль мероприятие збыльмӧдӧм вылӧ колана документъяс, юӧр, материальнӧй средствояс сетӧм йылысь запрос;

ж) ветлӧмӧн ведомствоса контроль мероприятие нуӧдӧм вылӧ колана условиеясӧн могмӧдӧм йылысь юӧр, сы лыдын уджалӧм вылӧ жыр сетӧм йылысь, связь средствояс да татшӧм мероприятие нуӧдӧм вылӧ мукӧд колана средство да оборудование.
10. Ведомствоса контроль мероприятие нуӧдан кадколастыс оз вермы лоны унджык 15 календарнӧй лунысь. Ведомстволӧн видзӧдан органса юрнуӧдысьлӧн либӧ сійӧс вежысь мортлӧн помшуӧм серти тайӧ пунктын индӧм кадколастыс ӧтпыр нюжӧдсьӧ, но оз унджык 15 календарнӧй лунысь, мый йылысь юӧртӧны заказчиклы индӧм помшуӧм примитан лунсянь 1 уджалан лун чӧжӧн.

11.  Ведомствоса контроль мероприятие нуӧдігӧн чина йӧзлӧн эм инӧд:

а) сэк,  кор ветлӧмӧн нуӧдӧны ведомствоса контроль мероприятие, - мутасӧ, жырйӧ, заказчиклӧн зданиеӧ (колана случайясын - фотографируйтӧм, видео вылӧ снимайтӧм, документъяс копируйтӧм вылӧ) мытшӧдтӧм лэдзӧм, кор найӧ сетӧны служебнӧй эскӧданпасъяс да уведомление Россия Федерацияса канму гусятор видзӧм йылысь оланпастэчаслысь корӧмъяс тӧд вылын кутӧмӧн;

б) корны  ведомствоса контроль мероприятие нуӧдӧм вылӧ колана документъяс Россия Федерацияса канму гусятор видзӧм йылысь оланпастэчаслысь корӧмъяс тӧд вылын кутӧмӧн;

в) босьтны гижӧмӧн, электроннӧй документӧн да (либӧ) устнӧя колана гӧгӧрвоӧдӧмъяс  ведомствоса контроль мероприятие нуӧдан юалӧмъяс кузя.

12. Ведомствоса контроль мероприятие нуӧдан бӧртасъяс серти мероприятие помалан лунсянь 10 уджалан лунысь оз сёрджык кадколастӧ лӧсьӧдсьӧ видлалӧм кузя акт, кутшӧмӧс кырымалӧ ведомствоса контроль мероприятие нуӧдӧмысь кывкутысь чина морт, да сійӧс кырымалан лунсянь 3 уджалан лун чӧжӧн сетсьӧ ведомстволӧн видзӧдан органса юрнуӧдысьлы либӧ юрнуӧдысьӧн индӧм мӧд  ведомствоса видзӧдан мортлы.

Сэк, кор ведомствоса контроль мероприятиелӧн бӧртасъяс серти тӧдмалӧны торкалӧмъяс, чина йӧз уджаланартӧн урчитӧм пӧрадок серти, кутшӧмӧс индӧма тайӧ Пӧрадокса 4 пунктын, лӧсьӧдӧны да вынсьӧдӧны тӧдмалан торкалӧмъяс бырӧдан план, кодӧс ыстӧны заказчиклы сійӧс вынсьӧдан кадпассянь 5 уджалан лунысь оз сёрджык сійӧс бырӧдны удж котыртӧм вылӧ.

13. Сэк, кор мероприятие бӧртасъяс серти тӧдмалӧны вӧчӧмторъяс (вӧчтӧмтор), кӧні эм административнӧй инӧд торкалӧмъяс, мероприятие материалъяссӧ колӧ ыстыны Коми Республикаса олӧмӧ пӧртысь власьт органӧ, кодӧс уполномочитӧма канму да муниципальнӧй могъяс вылӧ вузӧсъяс (уджъяс, услугаяс) ньӧбан юкӧнын контроль нуӧдӧм вылӧ, а сэк, кор тӧдмалӧны вӧчӧмторъяс (вӧчтӧмтор), кӧні эм мыж вӧчӧм, - инӧд видзан органъясӧ видлалӧм кузя акт кырымалан кадпассянь 10 уджалан лунысь оз сёрджык кадколастӧ.

14. Ведомствоса контроль мероприятиелӧн бӧртасъяс серти материалъяссӧ, сы лыдын аддзӧм торкалӧмъяс бырӧдан плансӧ, кутшӧмӧс индӧма тайӧ Пӧрадокса 12 пунктын, а сідзжӧ мукӧд документсӧ да юӧрсӧ, кутшӧмъясӧс босьтӧны (лӧсьӧдӧны) ведомствоса контроль мероприятие нуӧдігӧн, видзӧ ведомствоса видзӧдан орган 3 воысь оз этшаджык.

